ՏԵՂԵԿԱՆՔ–ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ և ԲԵԼԱՌՈՒՍԻ ՀԱՆՐԱՊԵՏՈՒԹՅԱՆ ՄԻՋև ԲԵԼԱՌՈՒՍԻ ՀԱՆՐԱՊԵՏՈՒԹՅՈՒՆՈՒՄ ԱՆԿԱԽ ՊԵՏՈՒԹՅՈՒՆՆԵՐԻ ՀԱՄԱԳՈՐԾԱԿՑՈՒԹՅԱՆ ԿԱՆՈՆԱԴՐԱԿԱՆ և ԱՅԼ ՄԱՐՄԻՆՆԵՐՈՒՄ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՆԵՐԿԱՅԱՑՈՒՑՉՈՒԹՅԱՆ ՀԻՄՆՄԱՆ, ԱՐՏՈՆՈՒԹՅՈՒՆՆԵՐԻ և ԻՄՈՒՆԻՏԵՏՆԵՐԻ ՄԱՍԻՆ»  համաձայնագրին հավանություն տալու մասին ՀՀ կառավարության արձանագրային որոշման նախագծի վերաբերյալ
«Հայաստանի Հանրապետության և Բելառուսի Հանրապետության միջև Բելառուսի Հանրապետությունում Անկախ Պետությունների Համագործակցության կանոնադրական և այլ մարմիններում Հայաստանի Հանրապետության ներկայացուցչության հիմնման, արտոնությունների և իմունիտետների մասին»  համաձայնագիրը (այսուհետ՝ Համաձայնագիր) ստորագրվել է 2014թ. նոյեմբերի 20-ին, Հայաստանի Հանրապետության արտաքին գործերի նախարարի տեղակալ Շավարշ Քոչարյանի կողմից: 
Համաձայնագրով Բելառուսի Հանրապետությունը համաձայնում է, որ իր տարածքում հիմնվի ԱՊՀ կանոնադրական և այլ մարմիններում Հայաստանի Հանրապետության ներկայացուցչություն, Համաձայնագրով սահմանվում է նաև վերջինիս հիմնման և գործունեության, ինչպես նաև արտոնություններ և իմունիտետներ տրամադրելու պայմանները:

        Բելառուսի Հանրապետության տարածքում ԱՊՀ կանանադրական և այլ մարմիններում Հայասատանի Հանրապետության ներկայացուցչության հիմնումն ու գործունեությունը Բելառուսի Հանրապետության համար լրացուցիչ ծախսեր չի առաջացնում:

 Հայաստանի Հանրապետության ներկայացուցչությունը, ներկայացուցչության ղեկավարը, դիվանագիտական, վարչատեխնիկական և սպասարկող անձնակազմի անդամները, իրենց հետ բնակվող ընտանիքի անդամները, դիվանագիտական և վարչատեխնիկական անձնակազմի մասնավոր տնային աշխատողները, ներկայացուցչության շենքը, փաստաթղթերը և արխիվը Բելառուսի Հանրապետության տարածքում օգտվելու են 1961թ. ապրիլի 18-ի «Դիվանագիտական կապերի մասին» Վիեննայի կոնվենցիայով սահմանված արտոնություններից և իմունիտետներից:      

Վերոհիշյալ արտոնություններն ու իմունիտետները չեն տարածվում ներկայացուցչությունում աշխատող Բելառուսի Հանրապետության քաղաքացիների վրա:

